
OLIY TA’LIMDA TASVIRIY SAN’AT YO’NALISHI O’QITUVCHILARINING IJODIY QOBILIYATLARINI SHAKLLANTIRISH
Kadirova Nozima Arifovna
Buxoro davlat universiteti
Tasviriy va amaliy san’at kafedrasi o’qituvchisi
O’zbekiston Respublikasi mustaqillikka erishgandan so’ng har jabhada ijobiy o’zgarishlar, yuksalish sari borayotgani quvonarli hol. Milliy qadriyatlarimizni tiklash, o’zligimizni anglash, ota-bobolarimiz qoldirgan boy tajriba va ilmiy merosning qadriga etish va ulardan o’z hayotimizda, faoliyatimizda unumli foydalanish, bugungi biz erishgan va erishayotgan, hozirgi vaqtda hukumatimiz tomonidan amalga oshirilayotgan bir qator hayrli ishlarni ta’kidlash kishida faxr tuyg’usini uyg’otadi. Darhaqiqat, insonning ma’naviyati va madaniyatini, milliy qadriyatlarni yanada yuqori bosqichlarga ko’tarmasdan turib, yangicha jamiyatni, yangicha ijtimoiy-siyosiy munosabatlarni va yangi dunyoqarashni barpo etish mumkin emasligi ayon.
Tarixiy, madaniy va ma’naviy-axloqiy qadriyatlarning keng qatlamlarini qayta idrok etish g’oyalari, yangilanish tamoyillari tasviriy san’at tizimida yaqqol namoyon bo’lmoqda. Shu jihatdan ham, yosh avlodni har tomonlama kamol toptirishda pedagogika fani o’z oldiga yangi vazifalarni qo’ydi. Zero, boshqa sohalar bilan hamohang tarzda ilm va san’at sohalarida ham tub o’zgarishlar davri kechmoqda.
Bu o’zgarishlar yosh avlodda nafaqat nazariy bilimlarni egallash, balki ularni amaliyotda qo’llay olish ko’nikmalarini shakllantirish va takomillashtirishni taqozo etadi.
Respublikamizda sog’lom va barkamol avlodni tarbiyalash, yoshlarning o’z ijodiy va intellektual salohiyatini ro’yobga chiqarishi, mamlakatimiz yigit-qizlarini XXI asr talablariga to’liq javob beradigan har tomonlama rivojlangan shaxslar etib voyaga etkazish uchun zarur shart-sharoitlar va imkoniyatlarni yaratish bo’yicha keng ko’lamli aniq yo’naltirilgan choratadbirlarni amalga oshirish maqsadida:
· tayyorlanayotgan mutaxassislarga real iqtisodiyot tarmoqlari va sohalaridagi mavjud talabga alohida e’tibor qaratgan holda, o’sib kelayotgan yosh avlodga ta’liim va tarbiya berish sohasidagi moddiy-texnik bazani yanada mustahkamlash, undan oqilona va samarali foydalanishni ta’minlash, davlat ta’lim standartlari, o’quv dasturlari va o’quv-uslubiy adabiyotlarni takomillashtirish;
· ta’lim jarayoniga yangi axborot-kommunikastiya va pedogogik ta’lim texnologiyalarini, elektron darsliklar, multimediya vositalarini keng joriy etish orqali sohalardagi mavjud talabga alohida e’tibor qaratgan holda o’sib kelayotgan yosh avlodga ta’lim va tarbiya berish sohasidagi moddiy-texnika bazani yanada mustahkamlash, undan oqilana va samarali foydalanishni ta’minlash;
· zamonaviy axborot va kommunikastiya texnologiyalari, raqamli va keng formatli telekommunikastiya aloqa vositalari hamda Internet tizimini yanada rivojlantirish;
· ilm-fanni yanada rivojlantirish, iqtidorli va qobiliyatli yoshlarni ilmiy faoliyatga keng jalb etish, ularning o’z ijodiy va intellektual salohiyatini ro’yobga chiqarish uchun sharoit yaratishga doir kompleks choratadbirlarni ishlab chiqish rejalashtirildi va amalga oshirilmoqda.
Uzluksiz ta’limning yagona tizimini vujudga keltirish sohasida keyingi yillarda muhim tadbirlar ishlab chiqildi. Ta’lim berish samaradorligini va yoshlarni mustaqil hayotga tayyorlashni tubdan yaxshilashga yanada chuqurroq ahamiyat berilla boshladi. Ma’lumki, har bir fanning paydo bo’lishi va taraqqiyot tarixi bo’lgani kabi chizma geometriya va tasviriy san’at fanlarining ham paydo bo’lish tarixi, ta’lim muassasalarida o’qitilishi va ilmiy metodik hamda ilmiy nazariy yo’nalishlar bo’yicha taraqqiyot yo’llari mavjud.

O’qitish metodikasi deganda ta’lim va tarbiyani maqsadga muvofiq amalga oshirishning eng samarali yo’l va uslublar yig’indisi tushuniladi. Mashg’ulotni metodik jihatdan to’g’ri tashkil etish esa o’qituvchining o’z oldiga qo’ygan maqsadiga ham bog’liq. Shu bilan birga qisqa va oddiy yo’llar bilan, oddiydan-murakkabga borish prinstipida ma’lum ketma-ketlikda erishish kazarda tutiladi. Boshqacharoq qilib aytganda, o’qitish metodikasi tanlanganda o’quvchilar ko’zda tutilgan o’quv materialini puxta o’zlashtiradilar va ularda o’zlashtirish darajasi bir qadar yuqoriroq bo’ladi.
Adabiyotlar ro’yxati:
1. Ishmuhamedov R., Abduqodirov A., Pardaev A. Ta’limda innovastion texnologiyalar (ta’lim muassasalari pedagog-o’qituvchilari uchun amaliy tavsiyalar). – T.: “Iste’dod” jamg’armasi, 2008
2. Topildiev V. Ta’lim va tarbiya jarayonlarini tashkil etishning me’yoriy-huquqiy asoslari. - Toshkent: “Universitet”. 2015.
3. Oydinov N. Rassom-o’qituvchilar tayyorlash muammolari. –T. O’qituvchi, 1997
Elektron ta’lim resurslari
1. O’zbekiston Respublikasi Oliy va o’rta maxsus ta’lim vazirligi: www.edu.uz.
2. www.Ziyonet.uz
3. Infocom.uz elektron jurnali: www.infocom.uz

